
TEMPLAT PERJANJIAN PENYEWAAN KAFETARIA DAN KIOSK
*Disclaimer : 

The Template provided here are for the sole purpose of reference and not in any manner and purpose whatsoever, making the Legal Adviser Office liable for any loss, damage, failure or adverse consequences of its use.

Templat yang disediakan ini adalah untuk tujuan rujukan semata-mata dan tidaklah dengan apa-apa jua cara dan maksud sekalipun menyebabkan Pejabat Penasihat Undang-Undang bertanggungan terhadap sebarang kehilangan, kerosakan, kegagalan atau akibat buruk yang diakibatkan oleh penggunaannya. 


PERJANJIAN PENYEWAAN
PERJANJIAN INI dibuat pada ................................... hb ................................................ 2021 (kemudian daripada ini disebut "Perjanjian").                                  
DI ANTARA
UNIVERSITI TEKNIKAL MALAYSIA MELAKA, sebuah universiti awam yang ditubuhkan di bawah Akta Universiti dan Kolej Universiti 1971 yang beralamat di Hang Tuah Jaya, 76100 Durian Tunggal, Melaka (kemudian daripada ini disebut "UTeM") di satu pihak;

DAN
.............................................. (No. Pendaftaran Syarikat: ................), sebuah  syarikat yang ditubuhkan di bawah peruntukan Akta .......................... yang beralamat di ..................................... (kemudian daripada ini disebut "PENGUSAHA KAFETARIA / KIOSK") di satu pihak yang lain.

UTeM dan PENGUSAHA KAFETARIA / KIOSK selepas ini boleh dirujuk sebagai “Pihak” atau “Pihak-Pihak”.
BAHAWASANYA

(a) PENGUSAHA KAFETARIA / KIOSK telah menawarkan dan UTeM telah bersetuju dengan tawaran untuk PENGUSAHA KAFETARIA / KIOSK menjalankan perniagaan bagi perkhidmatan kafetaria di .................................... tertakluk kepada terma dan syarat yang terkandung di dalam Perjanjian ini.
(b) Surat Setuju Terima, (No. Rujukan: .................................) “NAMA SEBUT HARGA / TENDER / TAWARAN” bertarikh ....................... telah dipersetujui dan ditandatangani oleh PENGUSAHA KAFETARIA / KIOSK pada .......................... seperti di LAMPIRAN A kepada Perjanjian ini.

(c) UTeM dan PENGUSAHA KAFETARIA / KIOSK dengan ini berhasrat untuk memasuki Perjanjian ini tertakluk kepada peruntukan-peruntukan di dalam Perjanjian ini.
KEDUA-DUA PIHAK DENGAN INI BERSETUJU DAN MENYAKSIKAN perkara-perkara berikut :-
1.0
TAFSIRAN DAN INTERPRETASI
1.1 Tafsiran

Bagi maksud Perjanjian ini, melainkan jika konteksnya menghendaki maksud yang lain, perkataan-perkataan di bawah hendaklah mempunyai maksud yang  berikut :-
“Jawatankuasa” ertinya Jawatankuasa Kafetaria UTeM;
“kafetaria” ertinya kafetaria dan kantin di Kawasan Kampus;
“Kawasan Kampus” ertinya kawasan kampus UTeM termasuk tempat dan bangunan yang ada di dalamnya :
(a) Kampus Induk;

(b) Kampus Teknologi;
(c) mana-mana Kolej Kediaman UTeM sama ada di dalam Kawasan Kampus atau di luar Kawasan Kampus; dan

(d) mana-mana tempat dan bangunan yang ditetapkan oleh pihak UTeM sebagai Kawasan Kampus dari semasa ke semasa.
“Kawasan Operasi” ertinya kawasan berlorek hijau seperti di LAMPIRAN B kepada Perjanjian ini;
“Kawasan Penyelenggaraan Makan dan Minum” ertinya kawasan berlorek merah seperti di LAMPIRAN C kepada Perjanjian ini;
“kiosk” ertinya kiosk perniagaan atau lot kedai yang bersaiz kecil yang mana perniagaan yang dibenarkan untuk dibuka adalah seperti kedai kek dan roti, kedai serbaneka, kedai peralatan menulis, kedai peralatan komputer, kedai fotostat dan percetakan atau apa-apa perniagaan yang dibenarkan secara bertulis oleh UTeM;
“kelengkapan’’ ertinya meliputi kesemua atau mana-mana bahagian dari apa-apa alat perkakas atau jentera untuk digunakan pada atau bagi membuat, menyedia, menyimpan, menjual atau membekalkan apa-apa makanan;
“makanan” ertinya termasuklah tiap-tiap satu benda dan dijadikan makanan atau minuman oleh manusia atau yang masuk ke dalamnya atau adalah digunakan ke dalamnya persebatian atau persediaan apa-apa satu rempah-rempah perasa, tetapi tidak termasuk :
(a) benda atau bahan yang digunakan hanya sebagai dadah;

(b) binatang atau burung yang hidup; 
(c) ‘fodder’ atau barang makanan bagi binatang, burung atau ikan; atau

(d) sebarang bahan yang dilarang oleh undang-undang.

“Pengurus Fasiliti” ertinya Pejabat/Syarikat yang melaksanakan urusan penyelenggaraan dan pembersihan bagi kawasan yang disenaraikan sebagaimana berikut :

(a) Kawasan Kampus Induk - Pejabat Pembangunan;

(b) Kawasan Kolej Kediaman Satria - Naluri Etika Sdn. Bhd; dan

(c) Kawasan Kampus Teknologi - Neraca Holdings Sdn. Bhd.

“pengendali makanan” ertinya mana-mana individu yang :
(a) terlibat secara langsung dalam penyediaan makanan;

(b) menyentuh makanan atau permukaan yang menyentuh makanan; 

(c) mengendalikan makanan yang dibungkus atau tidak dibungkus atau perkakas dalam Premis; atau

(d) semua di atas.

“Premis” ertinya apa-apa bangunan atau khemah atau bilik atau ruang atau apa-apa struktur lain, kekal atau sebaliknya beserta dengan kawasan atau tanah di mana terletaknya bangunan atau khemah atau bilik atau ruang atau lain-lain struktur itu dan mana-mana tanah bersempadanan yang dinyatakan berkaitan dengannya dan apa-apa kenderaan dan pengangkutan dimana bahan-bahan makanan disediakan atau disimpan atau dibungkus atau dikendalikan untuk dijual atau dari mana makanan dan minuman akan dijual atau dimana sebarang kerja berkaitan dilaksanakan.
1.2
Interpretasi

(a) Mana-mana perkataan dalam bentuk tunggal adalah termasuk juga yang majmuk dan sebaliknya.
(b) Pada bila-bila masa Perjanjian ini merujuk setiap hari dalam kalendar, apa-apa angka atau nombor tersebut hendaklah dirujuk kepada hari-hari dalam kalendar Gregorian.

(c) Tajuk-tajuk dan tajuk-tajuk kecil dalam Perjanjian ini dimasukkan bertujuan untuk memudahkan rujukan sahaja dan tidak boleh dibuat pertimbangan dalam mentafsirkan Perjanjian ini.

(d) Lampiran-lampiran yang dirujuk di dalam Perjanjian ini hendaklah diambil, dianggap, dibaca dan ditafsirkan sebagai sebahagian kepada Perjanjian ini.

2.0
TEMPOH PERJANJIAN

2.1 Walauapapun jua tarikh Perjanjian ini ditandatangani, Perjanjian ini hendaklah berkuatkuasa selama tempoh ...................... (.............) BULAN bermula daripada .......................... sehingga .................................. dan boleh dilanjutkan atas persetujuan kedua-dua belah Pihak. 

2.2 UTeM atau PENGUSAHA KAFETARIA / KIOSK boleh mengesyorkan penyambungan kepada Perjanjian ini. Pengesyoran hendaklah dibuat enam puluh (60) hari sebelum tarikh tamat Perjanjian atau sesuatu tempoh yang dipersetujui oleh kedua-dua Pihak. Jika kedua-dua Pihak bersetuju, maka Perjanjian ini bolehlah dilanjutkan.
3.0
DEPOSIT, SEWA DAN UTILITI
3.1
Deposit

3.1.1 Deposit sebanyak RINGGIT MALAYSIA ...................... (RM......) sahaja yang merangkumi :
(a) Deposit sewa sebanyak Ringgit Malaysia ................... (RM.....................) sahaja secara cek semasa; dan
(b) Security deposit sebanyak Ringgit Malaysia .................................. (RM.............) sahaja,
hendaklah dibayar oleh PENGUSAHA KAFETARIA / KIOSK kepada UTeM sebelum memulakan operasi (kemudian daripada ini disebut "Deposit"). 

3.1.2
PENGUSAHA KAFETARIA / KIOSK tidak dibenarkan beroperasi sehingga Deposit dibayar kepada UTeM.
3.1.2 Deposit tersebut akan terus kekal sehingga penyempurnaan, penamatan atau penamatan awal Perjanjian ini dan hendaklah dikembalikan kepada PENGUSAHA KAFETARIA / KIOSK tertakluk kepada Klausa 3.1.4 di bawah.
3.1.4
Sepanjang Tempoh Perjanjian ini berkuatkuasa, UTeM berhak menggunakan Deposit tersebut bagi tujuan berikut :
(a) membayar apa-apa bayaran yang terakru atau tertunggak oleh PENGUSAHA KAFETARIA KIOSK seperti tunggakan sewa bulanan, air, elektrik dan lain-lain (jika ada);

(b) membayar sebarang kos kerosakan Premis yang disebabkan oleh PENGUSAHA KAFETARIA / KIOSK;
(c) membayar apa-apa perbelanjaan guaman dan mahkamah yang berbangkit daripada Perjanjian ini; atau
(d) semua di atas,
tanpa menyentuh hak-hak UTeM untuk menuntut apa-apa jumlah yang masih terhutang sekiranya terdapat apa-apa tanggungan ke atas lain-lain tuntutan yang timbul antara UTeM dan PENGUSAHA KAFETARIA / KIOSK di bawah Perjanjian ini.
3.2
Sewa
3.2.1
Kadar sewa bulanan adalah sebanyak ............................ setiap bulan dan hendaklah dibayar sebelum atau pada tujuh (7) haribulan setiap bulan tanpa perlu diminta (kemudian daripada ini disebut "Sewa").

3.2.2
Kadar Sewa adalah TIDAK TERMASUK bayaran utiliti yang disediakan oleh UTeM seperti air, elektrik dan lain-lain (jika ada).

3.2.3
Sewa hendaklah dibayar dalam bentuk ‘post-dated’ cek yang bertarikh tidak lewat daripada satu (1) haribulan setiap bulan tanpa perlu diminta oleh UTeM.

3.2.4
Sekiranya PENGUSAHA KAFETARIA / KIOSK gagal untuk menjelaskan bayaran Sewa melebihi dua (2) bulan, tindakan berkenaan akan dikenakan kepada PENGUSAHA KAFETARIA / KIOSK :

(a) operasi kafetaria / kiosk akan diberhentikan serta merta; 
dan

(b) faedah sebanyak lima peratus (5%) setahun akan 
dikenakan oleh UTeM bagi setiap hari kegagalan pembayaran Sewa berkenaan.

3.3
Utiliti
PENGUSAHA KAFETARIA / KIOSK hendaklah menjelaskan apa-apa bayaran utiliti seperti air, elektrik dan lain-lain (jika ada) kepada UTeM dalam tempoh tujuh (7) hari dari tarikh penerimaan notis tuntutan bayaran dari pihak UTeM.

4.0
TANGGUNGJAWAB PENGUSAHA KAFETARIA
4.1
Premis
4.1.1
Tiada seorang PENGUSAHA KAFETARIA / KIOSK boleh menjalankan sebarang perkhidmatan makanan di mana-mana lokasi melainkan setelah mendapat kebenaran UTeM terlebih dahulu.
4.1.2
PENGUSAHA KAFETARIA / KIOSK tidak boleh mengubahsuai Premis dan persekitarannya melainkan kebenaran bertulis telah diperolehi terlebih dahulu daripada UTeM.
4.1.3
PENGUSAHA KAFETARIA / KIOSK adalah bertanggungjawab menjaga keindahan dan kebersihan Premis serta persekitarannya.

4.1.4 
Semua kelengkapan, peralatan, aset dan bahan sediaada di dalam Premis adalah hak milik UTeM sepenuhnya, namun PENGUSAHA KAFETARIA / KIOSK adalah bertanggungjawab sepenuhnya dalam memastikan kesemua kelengkapan, peralatan, aset dan bahan sediaada berfungsi dan berada di dalam keadaan baik sepanjang Tempoh Perjanjian, bermula daripada tarikh penyerahan kunci Premis sehinggalah tamat proses pemulangan kunci Premis.
4.1.5
PENGUSAHA KAFETARIA / KIOSK hendaklah bersama-sama wakil daripada Pejabat Pembangunan menjalankan sekurang-kurangnya SATU (1) KALI pemeriksaan secara bersama sebelum proses penyerahan kunci Premis dan sebelum proses pemulangan kunci Premis bagi mengenalpasti keadaan sebenar kelengkapan, peralatan, aset dan bahan sediaada di dalam Premis. 
4.2
Penyimpanan, Penyediaan Dan Penghidangan Makanan
4.2.1
Jenis Makanan
(a) PENGUSAHA KAFETARIA / KIOSK dilarang menjual apa-apa jenis makanan atau minuman atau barang-barang yang tidak halal.
(b) PENGUSAHA KAFETARIA / KIOSK hendaklah menjual makanan yang halal, bersih, bermutu dan berzat untuk dimakan.
(c) PENGUSAHA KAFETARIA / KIOSK hendaklah menggunakan bahan mentah yang halal, segar (tidak rosak dan busuk) dan sesuai untuk digunakan.

(d) PENGUSAHA KAFETARIA / KIOSK dilarang sama sekali menjual rokok dan bahan makanan yang beralkohol.
(e) PENGUSAHA KAFETARIA / KIOSK dilarang daripada mengguna atau menjual bahan-bahan yang telah tamat tarikh luput.
(f) PENGUSAHA KAFETARIA / KIOSK dilarang menjual apa jua jenis ubat-ubatan kecuali makanan atau minuman kesihatan yang diluluskan oleh Kementerian Kesihatan Malaysia atau mana-mana pihak berkuasa yang berkenaan.
(g) PENGUSAHA KAFETARIA / KIOSK tidak digalakkan untuk menjual makanan ringan dan juga makanan proses.

4.2.2 Penyimpanan Makanan
4.2.2.1 Bahan Mentah
(a) PENGUSAHA KAFETARIA / KIOSK hendaklah memastikan bahan mentah disimpan di tempat yang sesuai, bersih dan tidak tercemar. Semua bahan mentah dan makanan tidak boleh disimpan dan diletakkan di atas lantai.
(b) PENGUSAHA KAFETARIA / KIOSK hendaklah memastikan kesemua premis makanan mempunyai bilik penyimpanan yang berlainan bagi tujuan penyimpanan bahan makanan mentah dan ramuan serta bahan makanan yang telah diproses.

(c) PENGUSAHA KAFETARIA / KIOSK hendaklah memastikan bilik penyimpanan makanan berada pada kapasiti saiz yang bersesuaian bagi  tujuan penyimpanan makanan.
(d) PENGUSAHA KAFETARIA / KIOSK hendaklah memastikan bahan-bahan mentah yang mudah rosak seperti ikan, sotong, daging, ayam dan sebagainya disimpan dalam peti sejuk (bahagian sejuk beku) dengan ditetapkan pada suhu diantara 1ºC hingga 10ºC.
(e) PENGUSAHA KAFETARIA / KIOSK dilarang menyimpan bahan yang bukan makanan dan beracun berdekatan atau bersama-sama makanan.

4.2.2.2
Penyimpanan makanan yang telah dimasak
(a) PENGUSAHA KAFETARIA / KIOSK hendaklah memastikan makanan yang telah dimasak tidak disimpan semalaman dan dilarang penjualannya pada keesokan hari.
(b) PENGUSAHA KAFETARIA / KIOSK hendaklah memastikan makanan yang sudah dimasak disimpan secara berasingan daripada bahan mentah dan ia juga tidak boleh disimpan di dalam peti sejuk.
(c) PENGUSAHA KAFETARIA / KIOSK hendaklah memastikan makanan yang belum dihidangkan diletakkan di atas tempat yang bersesuaian dan bertutup.
(d) PENGUSAHA KAFETARIA / KIOSK dilarang sama sekali menggunakan surat khabar, kertas bercetak dan plastik berwarna untuk menutup makanan.
4.2.3
Penghidangan Makanan
(a) PENGUSAHA KAFETARIA / KIOSK hendaklah memastikan makanan yang dijual dan kelengkapan hidangan diletakkan di tempat-tempat yang bersesuaian dan terhindar daripada pencemaran.
(b) PENGUSAHA KAFETARIA / KIOSK hendaklah memastikan alat pembungkus yang sesuai seperti plastik yang lutsinar digunakan untuk membungkus makanan. Penggunaan sebarang bahan bercetak dan sebagainya adalah tidak dibenarkan.
(c) PENGUSAHA KAFETARIA / KIOSK hendaklah memastikan alat pengangkutan atau bekas yang tidak bersih tidak digunakan bagi membawa dan/atau menghantar makanan.
(d) PENGUSAHA KAFETARIA / KIOSK hendaklah memastikan penggunaan sarung tangan di sepanjang waktu dalam mengendalikan mana-mana makanan yang tidak berbungkus.
(e) PENGUSAHA KAFETARIA / KIOSK hendaklah mengekalkan suhu makanan panas yang dihidangkan melebihi 60ºC.
4.3
Kebersihan Premis
4.3.1
Kawasan Operasi
PENGUSAHA KAFETARIA / KIOSK hendaklah memastikan Kawasan Operasi seperti di LAMPIRAN B kepada Perjanjian ini sentiasa berkeadaan bersih, teratur dan bebas dari semua jenis serangga dan binatang.
4.3.2
Kawasan Penyelenggaraan Makan dan Minum
PENGUSAHA KAFETARIA / KIOSK hendaklah memastikan Kawasan Penyelenggaraan Makan dan Minum seperti di LAMPIRAN C kepada Perjanjian ini sentiasa berkeadaan bersih, teratur dan bebas dari semua jenis serangga dan binatang.
4.3.3
PENGUSAHA KAFETARIA / KIOSK hendaklah memastikan pada setiap masa kawasan kafetaria bebas daripada longgokan bahan-bahan merbahaya dan sampah.

4.3.4
PENGUSAHA KAFETARIA / KIOSK adalah bertanggungjawab terhadap kebersihan dan pengindahan keseluruhan kawasan kafetaria / kiosk. UTeM berhak untuk mengeluarkan denda berkenaan tahap kebersihan kafetaria / kiosk yang kurang memuaskan.
4.4
Kesihatan Pengendali Makanan
PENGUSAHA KAFETARIA / KIOSK hendaklah memastikan pengendali makanan menjalani pemeriksaan doktor sebagaimana yang diarahkan oleh pihak berkuasa dan UTeM serta memiliki Sijil Perakuan Kesihatan dan Sijil Pengendali Makanan dengan segala kos yang berkaitan ditanggung sepenuhnya oleh PENGUSAHA KAFETARIA / KIOSK.
4.5 Amalan Yang Dilarang Kepada Pengusaha Kafetaria / Kiosk
(a) Berludah semasa atau di tempat menyediakan makanan.

(b) Batuk, bersin, bercakap-cakap atau ketawa ke arah makanan.
(c) Menyikat rambut atau mengaru-garu badan semasa menyediakan makanan.
(d) Merasa makanan dari periuk atau kuali melalui senduk atau sudu yang digunakan bagi menyediakan makanan dan mengembalikan lebihannya semula ke dalam periuk atau kuali tersebut.
(e) Menjilat jari semasa menyediakan makanan.
(f) Mengunyah sirih, sentil tembakau atau gam kunyah (chewing gum) sambil bekerja.

(g) Merokok semasa berada di dalam kafetaria.

(h) Memegang sebarang makanan yang sedia untuk dimakan dengan tangan kecuali makanan itu tidak boleh dihidangkan dengan cara lain.

(i) Mengelap atau menyapu tangan kepada pakaian atau apron.

(j) Meniup ke dalam pembungkus plastik, kertas atau lain-lain yang digunakan untuk membungkus makanan.

(k) Membiarkan pembeli memilih atau memegang atau menyentuh sebarang makanan dengan tangan, kecuali makanan yang telah dijual kepadanya.

(l) Meletak label atau pelekat tanda di atas makanan yang dipamerkan dengan cara yang boleh mencemarkan.

(m) Membungkus makanan dalam pembungkus lama yang tidak disimpan dengan bersih dan teratur atau yang telah digunakan dahulu atau dalam pembungkus dari surat khabar dan lain-lain seumpamanya.

(n) Membungkus makanan yang masih panas dalam pembungkus plastik.

(o) Meletak, membawa atau menyimpan makanan di atas pinggan dengan cara bertindih sehingga bahagian bawah pinggan terkena makanan yang lain.

(p) Meletakkan makanan untuk jualan kurang daripada paras 45sm dari lantai.

(q) Meletak atau mempamerkan makanan untuk jualan di luar bangunan kafetaria.

(r) Menyentuh makanan dengan kelengkapan yang tidak bersih.

(s) Memegang sudu, pisau, garpu atau bekas minuman dengan jari pada bahagian yang bersentuh dengan makanan.

(t) Membawa kelengkapan makanan seperti sudu, garpu dan lain-lain dalam saku apron atau pakaian pekerja (overall).

(u) Mengelap atau mengesat alat-alat yang diperlukan untuk makanan dengan tuala atau kain yang tidak bersih atau tidak sesuai untuk kegunaan tersebut.

(v) Meletak atau menyimpan makanan berdekatan dengan bahan-bahan yang boleh mendatangkan bahaya kepada kesihatan seperti minyak tanah, racun serangga, bahan pencuci dan lain-lain.

(w) Menggunakan, membawa masuk atau menyimpan dalam kafetaria bahan-bahan yang membahayakan kesihatan seperti racun serangga, racun tikus, baja dan lain-lain yang boleh mencemarkan atau membahayakan makanan.

(x) Menyapu atau membersihkan lantai di tempat-tempat di mana makanan sedang disediakan, dijual atau dihidangkan, kecuali dengan menggunakan pengelap lantai atau kain pengelap meja.

(y) Menyapu sisa makanan dari atas meja ke atas lantai.

(z) Menggunakan mana-mana bahagian kafetaria untuk tempat tidur.

(aa) Memelihara atau membenarkan masuk binatang belaan seperti anjing, kucing, kambing, ayam, burung dan lain-lain ke dalam kawasan kafetaria kecuali ikan dalam akuarium.

4.6 Amalan Yang Dibenarkan Kepada Pengusaha Kafetaria / Kiosk
(a) Menjaga tubuh badan supaya sentiasa dalam keadaan kemas dan bersih sepanjang masa.

(b) Memakai pakaian yang bersih, sopan dan kemas semasa menjalankan tugas.

(c) Memakai apron dan tudung kepala yang bersih semasa menjalankan tugas di kafetaria dan menanggalkannya apabila keluar dari kafetaria atau ke tandas.

(d) Mencuci tangan dengan sabun dan air yang bersih dan selamat sebelum menyedia atau menghidang makanan dan selepas ke tandas.

(e) Sentiasa melindungi makanan yang telah disediakan atau yang telah dihidangkan dengan tudung saji atau penutup yang sesuai dan bersih sebelum jualan bagi melindungi makanan tersebut daripada habuk, lalat dan serangga lain.

(f) Menggunakan sudu, garpu atau kayu sepit apabila memegang makanan yang sudah dimasak atau menghidangkan makanan.

(g) Menutup hidung atau mulut dengan sapu tangan atau tuala apabila batuk atau bersin sambil menghalakan muka ke arah lain dari makanan.

(h) Menggunakan kain pengelap atau tuala yang bersih dan dikhaskan untuknya sahaja bagi mengelap alat-alat atau perkakas yang digunakan untuk makanan.
(i) Menyimpan atau meletakkan alat-alat untuk mencuci seperti bahan pencuci, penyapu, pengelap lantai, baldi dan sebagainya di tempat khas yang berasingan dari tempat menyimpan makanan.

(j) Menyimpan bahan-bahan bukan makanan yang merbahaya seperti racun serangga, minyak tanah di tempat khas yang berasingan dari tempat menyimpan makanan.

4.7
Kebersihan Kelengkapan Dan Peralatan
4.7.1
PENGUSAHA KAFETARIA / KIOSK hendaklah memastikan kaunter sentiasa dalam keadan bersih.
4.7.2
PENGUSAHA KAFETARIA / KIOSK hendaklah memastikan kebersihan kelengkapan peralatan seperti pisau, papan/alas pemotong, pencincang (chopping board), mesin pengisar (blender), pinggan, mangkuk, kuali, periuk, gelas, sudu, garpu, bekas menyimpan makanan dan sebagainya.
4.7.3
PENGUSAHA KAFETARIA / KIOSK hendaklah memastikan mana-mana kelengkapan yang retak dan sompek diasingkan dan tidak boleh digunakan bagi mengisi atau menghidang makanan.
4.7.4
PENGUSAHA KAFETARIA / KIOSK hendaklah memastikan kain lap meja, kain pinggan mangkuk dan kain tangan yang berasingan digunakan dan dibasuh di dalam air yang mengandungi sabun dan bahan pencuci selepas digunakan atau apabila didapati kotor. Kain-kain lap tersebut hendaklah direbus di dalam air panas, tidak kurang dari lima minit, sekurang-kurangnya sekali sehari.

4.8
Pembuangan Sampah
4.8.1
PENGUSAHA KAFETARIA / KIOSK hendaklah memastikan tong-tong atau bekas-bekas sampah bertutup disediakan mencukupi dan dilapis dengan karung plastik.

4.8.2
PENGUSAHA KAFETARIA / KIOSK hendaklah memastikan sampah busuk atau sampah pepejal basah atau apa-apa jenis sampah dimasukkan ke dalam beg plastik sebelum dimasukkan ke dalam tong atau bekas sampah. 
4.8.3
PENGUSAHA KAFETARIA / KIOSK dilarang sama sekali menyebabkan atau membenarkan dimasukkan, ditumpahkan, ditaburkan, dibuangkan atau dikeluarkan apa-apa darah, air masin, cecair buangan atau lain-lain bahan busuk ke dalam tong-tong atau bekas-bekas sampah bertutup berkenaan.
4.8.4
PENGUSAHA KAFETARIA / KIOSK hendaklah membawa sampah kafetaria keluar dari kawasan UTeM ke tempat pembuangan sampah setiap hari (sampah kafetaria tidak boleh berada di tong sampah kafetaria selepas tamat waktu operasi kefetaria pada hari itu).
4.8.5
PENGUSAHA KAFETARIA bertanggungjawab untuk melaksanakan kerja pembersihan seperti menyapu, mengemop dan membuang sampah di kawasan ruang makanan di luar waktu operasi perkhidmatan Pengurus Fasiliti (perkhidmatan pembersihan dan pencucian yang disediakan oleh Pengurus Fasiliti hanya pada jam 7.30 pagi sehingga 4.30 petang pada hari bekerja iaitu hari Isnin sehingga Jumaat dan pada jam 7.30 pagi sehingga 12.30 tengahari pada hari Sabtu).

4.8.6
PENGUSAHA KAFETARIA / KIOSK bertanggungjawab untuk menyapu dan mengemop di Kawasan Operasi dan di Kawasan Penyelenggaraan Makan dan Minum sebelum berakhirnya operasi setiap hari termasuk pada hari Sabtu dan Ahad.
4.9
Keselamatan Premis
4.9.1
PENGUSAHA KAFETARIA / KIOSK hendaklah memastikan penyediaan, penyimpanan dan penghidangan makanan adalah dengan cara yang tidak memudaratkan keselamatan bangunan, pekerja, peralatan dan pengguna.

4.9.2
PENGUSAHA KAFETARIA / KIOSK hendaklah memastikan dapur masak diletakkan berjauhan dari bahan-bahan yang mudah terbakar seperti dinding papan, siling, tabung gas, minyak tanah, tumpahan makanan, kertas, sampah sarap dan sebagainya.  Segala minyak dan cecair yang mudah terbakar hendaklah ditutup dengan ketat dan dilabel.

4.9.3
PENGUSAHA KAFETARIA / KIOSK dilarang membuat sebarang sambungan dasar elektrik tanpa kebenaran bertulis daripada UTeM.

4.9.4
PENGUSAHA KAFETARIA / KIOSK hendaklah tahu cara mengendalikan alat pencegah kebakaran.

4.9.5
PENGUSAHA KAFETARIA / KIOSK dikehendaki menyediakan peti pertolongan cemas yang lengkap.

4.9.6
PENGUSAHA KAFETARIA / KIOSK dilarang menggunakan dapur arang bagi tujuan memasak dalam bangunan.

4.9.7
PENGUSAHA KAFETARIA / KIOSK hendaklah memastikan orang luar yang tidak berkenaan tidak dibenarkan memasuki kawasan dapur kafetaria.
4.9.8
PENGUSAHA KAFETARIA / KIOSK tidak dibenarkan memasak atau menyediakan makanan di ruang selain daripada Kawasan Penyelenggaraan Makan dan Minum seperti di LAMPIRAN C kepada Perjanjian ini. Walaubagaimanapun, PENGUSAHA KAFETARIA / KIOSK boleh membuat permohonan untuk membuka kiosk kepelbagaian menu di luar Kawasan Penyelenggaraan Makan dan Minum tertakluk kepada kelulusan Jawatankuasa.
4.10
Pekerja
4.10.1
PENGUSAHA KAFETARIA / KIOSK tidak dibenarkan mengambil pekerja-pekerja di bawah umur lapan belas (18) tahun. PENGUSAHA KAFETARIA / KIOSK hendaklah memastikan bahawa tiada pekerja yang berpakaian dan berkelakuan tidak sopan, kurang siuman, ketagihan dadah atau yang terbabit dengan gejala yang tidak sihat berada atau bekerja di kafetaria.

4.10.2
PENGUSAHA KAFETARIA / KIOSK adalah bertanggungjawab sepenuhnya terhadap pekerja-pekerja (termasuk pekerja bukan warganegara Malaysia) yang diambil bekerja dari segi undang-undang, kebajikan, keselamatan dan kesihatan mereka. Semua kos berkaitan penggajian pekerja adalah di bawah urusan, tanggungjawab dan kos PENGUSAHA KAFETARIA / KIOSK.
4.11
Penggunaan Kafetaria / Kiosk

PENGUSAHA KAFETARIA / KIOSK hendaklah hanya menjalankan aktiviti untuk perkhidmatan menjual dan penyediaan makanan dan minuman sahaja.  Apa-apa jenis aktiviti perniagaan lain yang tidak berkaitan dengan makanan dan minuman tidak dibenarkan sama sekali.

4.12
Mematuhi Peraturan Berkaitan Kafetaria UTeM

PENGUSAHA KAFETARIA / KIOSK hendaklah mematuhi segala peraturan, undang-undang, dasar, garis panduan, dan arahan yang berkuat kuasa dari semasa ke semasa berkaitan kafetaria UTeM.

4.13
Tidak Boleh Menyerahakkan
PENGUSAHA KAFETARIA / KIOSK tidak boleh dengan apa cara sekalipun menyerahhakkan sama ada sebahagian atau keseluruhan Perjanjian ini kepada mana-mana pihak lain tanpa mendapat kebenaran bertulis daripada UTeM.  Pelanggaran syarat ini boleh menyebabkan Perjanjian ini ditamatkan oleh UTeM mengikut Klausa 9.

4.14
Penggunaan Ruang
Ruang-ruang di dalam Premis hendaklah digunakan mengikut penyediaan dan kegunaan yang ditentukan. PENGUSAHA KAFETARIA / KIOSK akan dikenakan ganti rugi kerosakan dan kecacatan berdasarkan kos baik pulih jika menyalahgunakan ruang yang disediakan di dalam Premis.
4.15
Tanggungjawab Keselamatan

PENGUSAHA KAFETARIA / KIOSK bertanggungjawab sepenuhnya menjaga keselamatan Premis dan harta benda milik UTeM di dalam Premis tersebut dan harta benda milik PENGUSAHA KAFETARIA / KIOSK sendiri.

4.16
Membenarkan Pemeriksaan dan Penyiasatan
4.16.1
PENGUSAHA KAFETARIA / KIOSK hendaklah membenarkan dan bekerjasama dengan mana-mana pihak berkuasa UTeM atau wakilnya atau mana-mana pihak berkuasa yang terlibat dengan industri perkhidmatan makanan untuk memeriksa dan menyiasat Premis atau pekerja dan cara bekerja PENGUSAHA KAFETARIA / KIOSK pada bila-bila masa yang munasabah dan tanpa notis dalam sepanjang Tempoh Perjanjian berkuatkuasa.
4.16.2
PENGUSAHA KAFETARIA / KIOSK hendaklah membenarkan dan bekerjasama dengan pekerja UTeM atau pihak yang menjalankan kerja bagi pihak UTeM bagi kerja-kerja penyelenggaraan, penggantian dan pembaikan yang diarahkan oleh UTeM dilaksanakan di Premis yang berkenaan.

4.17
Tanggungjawab Penyelenggaraan Premis

PENGUSAHA KAFETARIA / KIOSK bertanggungjawab menyelenggarakan bangunan Premis dan memastikan kawasan sekitar kafetaria supaya sentiasa bersih dan kemas, berfungsi dan selesa kepada pelanggan. Semua kos penyelenggaraan akibat daripada operasi oleh PENGUSAHA KAFETARIA / KIOSK akan ditanggung oleh PENGUSAHA KAFETARIA / KIOSK sepenuhnya.
4.18 
Penyelenggaraan Berkala Sistem Perangkap Minyak (Grease Trap) termasuk sebarang kelengkapan yang berkaitan dengannya serta Sistem Saluran Air Sisa
4.18.1
PENGUSAHA KAFETARIA / KIOSK hendaklah menyediakan pelan penyelenggaraan berkala bagi Sistem Perangkap Minyak (Grease Trap) termasuk sebarang kelengkapan yang berkaitan dengannya serta Sistem Saluran Air Sisa seperti di LAMPIRAN D kepada Perjanjian ini.
4.18.2
PENGUSAHA KAFETARIA / KIOSK dikehendaki menyelenggara secara berkala Sistem Perangkap Minyak (Grease Trap) termasuk sebarang kelengkapan yang berkaitan dengannya serta Sistem Saluran Air Sisa sepanjang Tempoh Perjanjian.
4.18.3
Wakil daripada Pejabat Pembangunan akan melaksanakan penilaian dan pemeriksaan secara berkala terhadap keadaan operasi Sistem Perangkap Minyak dan sebarang kelengkapan yang berkaitan dengannya serta Sistem Saluran Air Sisa di sepanjang Tempoh Perjanjian.
4.18.4
Sebarang kegagalan terhadap operasi pada Sistem Perangkap Minyak atau Sistem Saluran Air Sisa yang disebabkan oleh penyelenggaraan yang tidak berkesan ataupun kegagalan penyelenggaraaan oleh PENGUSAHA KAFETARIA akan menyebabkan kesemua kos kerja penyelenggaraan semula Sistem Perangkap Minyak atau Sistem Saluran Air Sisa ditanggung sepenuhnya oleh PENGUSAHA KAFETARIA / KIOSK berdasarkan tuntutan daripada pihak UTeM.
4.18
Mengganti dan Membaiki Kerosakan
4.18.1
Semua jenis kerosakan atau kecacatan kecil dan kehilangan yang berpunca daripada kecuaian PENGUSAHA KAFETARIA / KIOSK selain dari kerosakan dan kecacatan struktur utama Premis hendaklah diganti atau dibaiki oleh PENGUSAHA KAFETARIA / KIOSK dan kos penggantian atau pembaikan tersebut ditanggung sepenuhnya oleh PENGUSAHA KAFETARIA / KIOSK. Semua kerosakan dan kecacatan dan penggantian atau pembaikan yang dibuat hendaklah dimaklumkan kepada Jawatankuasa.
4.18.2
PENGUSAHA KAFETARIA / KIOSK hendaklah memastikan sebarang kerosakan atau kecacatan kecil yang berlaku diperbaiki sebelum proses pemulangan kunci Premis dimulakan. Kualiti pembaikan yang dilaksanakan hendaklah disahkan oleh wakil daripada Pejabat Pembangunan.
4.19
Kerosakan

PENGUSAHA KAFETARIA / KIOSK hendaklah membuat laporan kerosakan-kerosakan yang besar seperti kerosakan yang melibatkan kerosakan struktur utama bangunan yang berlaku dengan segera kepada Jawatankuasa. Sekiranya kerosakan tersebut berpunca daripada pihak PENGUSAHA KAFETARIA / KIOSK, maka PENGUSAHA KAFETARIA / KIOSK hendaklah bertanggungjawab menanggung kos pembaikan kerosakan tersebut.
4.20
Waktu Operasi Kafetaria

4.20.1
Operasi kafetaria / kiosk hendaklah dijalankan setiap hari (Isnin – Ahad).  Waktu operasi hendaklah bermula pada jam 7.00 pagi dan dihentikan pada jam 10.00 malam di sekitar Kampus dan 12.00 malam di Kolej Kediaman. PENGUSAHA KAFETARIA / KIOSK dibenarkan untuk mengubah waktu operasi dengan mengemukakan notis tujuh (7) hari waktu bekerja kepada Jawatankuasa.
4.20.2
PENGUSAHA KAFETARIA / KIOSK juga hendaklah menjalankan operasi kafetaria apabila diarahkan oleh Jawatankuasa selain daripada waktu operasi yang dinyatakan di Klausa 4.20.1 Perjanjian ini. Jawatankuasa akan mengeluarkan arahan selewat-lewatnya dua (2) hari sebelum tarikh arahan berkuatkuasa.

4.21
Lesen Perniagaan
4.21.1
PENGUSAHA KAFETARIA / KIOSK hendaklah memastikan segala lesen, kebenaran, sijil dan apa-apa jua dokumen yang diperlukan oleh pihak berkuasa yang berkenaan masih sah dan telah diperolehi terlebih dahulu sebelum tarikh Perjanjian ini berkuat kuasa.
4.21.2
Segala kos bagi memperolehi lesen, kebenaran, sijil dan apa-apa dokumen yang diperlukan oleh pihak berkuasa yang berkenaan hendaklah ditanggung sepenuhnya oleh PENGUSAHA KAFETARIA / KIOSK.
5.0
TANGGUNGJAWAB UTeM

5.1
UTeM hendaklah membenarkan PENGUSAHA KAFETARIA / KIOSK menjalankan operasinya di Premis yang ditetapkan selagi mana PENGUSAHA KAFETARIA / KIOSK tidak melanggar mana-mana peruntukan Perjanjian ini atau mana-mana undang-undang lain yang berkuat kuasa.
5.2
UTeM akan membekalkan bekalan air dan elektrik dan lain-lain (jika ada) dan memastikan operasi PENGUSAHA KAFETARIA / KIOSK tidak terjejas sekiranya bekalan utiliti itu terputus.

5.3
UTeM akan menyediakan kerusi dan meja untuk tujuan operasi di kafetaria yang berkenaan dan pihak PENGUSAHA KAFETARIA / KIOSK bertanggungjawab mengganti mana-mana kerusi dan meja yang rosak. Potongan ke atas Deposit akan dibuat sekiranya PENGUSAHA KAFETARIA / KIOSK enggan menggantikan kerusi atau meja yang rosak.

5.4
UTeM bertanggungjawab membaiki kerosakan struktur Premis yang bukan disebabkan oleh kecuaian, peninggalan atau perbuatan PENGUSAHA KAFETARIA / KIOSK.
5.5
UTeM boleh mengarahkan PENGUSAHA KAFETARIA / KIOSK menghentikan operasi bagi suatu tempoh tertentu atas sebab yang munasabah seperti sempena meraikan suatu upacara rasmi UTeM. UTeM akan mengeluarkan suatu notis arahan supaya menghentikan operasi kepada PENGUSAHA KAFETARIA / KIOSK sekurang-kurangnya dua (2) hari sebelum arahan itu dikuatkuasakan. PENGUSAHA KAFETARIA / KIOSK tidak boleh membuat sebarang tuntutan ganti rugi kepada UTeM oleh sebab arahan penghentian operasi tersebut.
5.6
PENGUSAHA KAFETARIA / KIOSK boleh memohon untuk menghentikan operasi bagi suatu tempoh atas sebab yang munasabah kepada Jawatankuasa.  Permohonan hendaklah dikemukakan sekurang-kurangnya tujuh (7) hari dari tarikh PENGUSAHA KAFETARIA / KIOSK hendak menghentikan operasi.  Sekiranya permohonan tersebut telah diluluskan, PENGUSAHA KAFETARIA / KIOSK adalah bertanggungjawab untuk memaklumkan penghentian operasi tersebut dengan menampal notis di papan kenyataan utama di tempat yang berkaitan.
5.7
PENGUSAHA KAFETARIA / KIOSK tidak dibenarkan menghentikan operasi tanpa mendapat kelulusan bertulis daripada Jawatankuasa. Kegagalan berbuat demikian boleh menyebabkan PENGUSAHA KAFETARIA / KIOSK dikenakan denda mengikut kepada kiraan hari penghentian operasi berkenaan, dengan jumlah yang akan ditetapkan oleh Jawatankuasa sekiranya PENGUSAHA KAFETARIA / KIOSK gagal memberikan alasan yang munasabah kepada Jawatankuasa di atas penghentian operasi tersebut.
6.0
DENDA 

6.1
Satu notis memaklumkan hasil pemeriksaan oleh Jawatankuasa akan disampaikan kepada PENGUSAHA KAFETARIA / KIOSK atau wakilnya atau penyelia dan jika diserahkan kepada wakil PENGUSAHA KAFETARIA / KIOSK atau wakilnya hendaklah dianggap telah disampaikan kepada PENGUSAHA KAFETARIA / KIOSK sendiri.
6.2
Jawatankuasa berhak mengenakan tindakan bagi maksud menguatkuasakan peruntukan Perjanjian ini, apa-apa undang-undang atau peraturan termasuk mengenakan denda bagi mana-mana kesalahan di dalam LAMPIRAN E kepada Perjanjian ini.
6.3
Notis mengenakan denda yang menyatakan kesalahan atau peruntukan Perjanjian yang dilanggar termasuk amaun denda yang dikenakan ke atas PENGUSAHA KAFETARIA / KIOSK hendaklah diserahkan kepada PENGUSAHA KAFETARIA / KIOSK atau wakilnya atau penyelia.
6.4
Denda hendaklah dibayar oleh PENGUSAHA KAFETARIA / KIOSK kepada UTeM dalam tempoh empat belas (14) hari dari tarikh notis dikeluarkan.
6.5
Kegagalan membayar denda mengikut tempoh yang dinyatakan di dalam Klausa 6.4 di atas akan menyebabkan PENGUSAHA KAFETARIA / KIOSK tidak dibenarkan beroperasi di mana-mana lokasi di dalam Kampus UTeM selama satu (1) bulan.
7.0
PERATURAN AM
7.1
Makanan hendaklah dijual dengan harga dan kualiti makanan yang telah ditetapkan oleh UTeM, sebagaimana dinyatakan di dalam LAMPIRAN F kepada Perjanjian ini. Sekiranya didapati PENGUSAHA KAFETARIA / KIOSK menjual pada harga yang tinggi dan kualiti yang tidak memuaskan, pihak UTeM akan mengeluarkan surat amaran dan diikuti dengan tindakan selanjutnya yang akan diputuskan oleh Jawatankuasa.
7.2
PENGUSAHA KAFETARIA / KIOSK hendaklah memastikan senarai menu dan harga jualan dipamerkan dengan jelas.
7.3
PENGUSAHA KAFETARIA / KIOSK hendaklah mengikuti kursus berkaitan yang dianjurkan atau dicadangkan oleh UTeM (jika ada). Kos kursus adalah di bawah tanggungan PENGUSAHA KAFETARIA / KIOSK sepenuhnya.
7.4
PENGUSAHA KAFETARIA / KIOSK hendaklah menyediakan seorang penyelia pada setiap masa bagi mengawasi dan mengurus perjalanan kafetaria dengan segala kos ditanggung sepenuhnya oleh PENGUSAHA KAFETARIA / KIOSK.
7.5
PENGUSAHA KAFETARIA / KIOSK hendaklah membuat pemeriksaan inventori dan melaporkan serta merta segala kerosakan atau kehilangan inventori untuk makluman dan tindakan lanjut UTeM.
7.6
PENGUSAHA KAFETARIA / KIOSK hendaklah mengganti semula peralatan UTeM yang rosak atau hilang dalam tempoh sebulan daripada tarikh dilaporkan dengan segala kos ditanggung sepenuhnya oleh PENGUSAHA KAFETARIA / KIOSK, dengan terlebih dahulu mendapatkan kelulusan daripada pihak UTeM. Pihak ketiga yang dilantik membuat pembaikan hendaklah pihak yang dipersetujui oleh UTeM. Cara pembaikan yang akan dilaksanakan hendaklah mendapat kelulusan bertulis terlebih dahulu daripada UTeM.
7.7
PENGUSAHA KAFETARIA / KIOSK hendaklah memastikan peralatan diselenggarakan pada masa-masa yang sesuai tanpa mengganggu perjalanan kafetaria.
8.0
PELAKSANAAN PERJANJIAN
8.1
Jawatankuasa berhak membuat pemeriksaan bagi tujuan menguatkuasakan Perjanjian ini pada bila-bila masa menurut budi bicaranya dan bila-bila Jawatankuasa berpendapat perlu.

8.2
Jawatankuasa boleh melantik beberapa jawatankuasa kecil bagi melaksanakan penyemakan terhadap kafetaria pada bila-bila masa jika difikirkan perlu.
9.0
PENAMATAN PERJANJIAN
9.1
UTeM boleh menamatkan Perjanjian ini dengan memberi satu (1) bulan notis bertulis kepada PENGUSAHA KAFETARIA / KIOSK sekiranya:-
(a) PENGUSAHA KAFETARIA / KIOSK melanggar mana-mana peruntukan di dalam Surat Setuju Terima dan lampiran-lampiran kepada Perjanjian ini;
(b) PENGUSAHA KAFETARIA / KIOSK melanggar mana-mana terma di dalam Perjanjian ini;
(c) UTeM mempunyai sebab bagi mempercayai bahawa PENGUSAHA KAFETARIA / KIOSK atau sesiapa yang diambil bekerja olehnya atau bertindak bagi Pihaknya (sama ada dengan atau di luar pengetahuan PENGUSAHA KAFETARIA / KIOSK) melakukan perbuatan rasuah;
(d) PENGUSAHA KAFETARIA / KIOSK gagal membuat apa-apa bayaran kepada UTeM melebihi dua (2) bulan berturut-turut;
(e) PENGUSAHA KAFETARIA / KIOSK diarah menghentikan operasi kafetaria serta-merta oleh mana-mana pihak berkuasa; atau
(f) PENGUSAHA KAFETARIA / KIOSK diisytiharkan bankrap atau PENGUSAHA KAFETARIA / KIOSK tidak lagi menjalankan perniagaan.

9.2
Sebarang tuntutan bayaran kepada PENGUSAHA KAFETARIA / KIOSK di bawah Perjanjian ini (jika ada) hendaklah dibayar kepada UTeM apabila diberi notis bertulis selama empat belas (14) hari untuk membuat bayaran keseluruhan jumlah wang yang dituntut. Sekiranya PENGUSAHA KAFETARIA / KIOSK gagal membuat bayaran balik keseluruhan dalam tempoh empat belas (14) hari dari tarikh notis tersebut maka UTeM berhak untuk mengambil tindakan undang-undang bagi menyelesaikan jumlah tuntutan tersebut termasuk segala kos dan perbelanjaan yang dikeluarkan oleh UTeM (termasuk yuran peguam UTeM dan kos-kos di atas penguamcara dan klien).

9.3
PENGUSAHA KAFETARIA / KIOSK diberi tempoh selama empat belas (14) hari selepas tamat tempoh sebagaimana ditetapkan di dalam Klausa 9.1 di atas untuk mengeluarkan barang-barang miliknya dan mengosongkan kafetaria tersebut dalam keadaan bersih.
9.4
Sebarang tindakan penamatan Perjanjian yang dibuat tidak melepaskan tanggungjawab PENGUSAHA KAFETARIA / KIOSK daripada menjelaskan apa-apa tanggungannya atau hutang kepada UTeM.
9.5
Mana-mana pihak boleh menamatkan Perjanjian ini dengan memberi notis satu (1) bulan kepada Pihak yang satu lagi.

10.0
MENGOSONGKAN PREMIS

10.1
Apabila diarahkan mengosongkan Premis, PENGUSAHA KAFETARIA / KIOSK hendaklah mengeluarkan semua barang miliknya dan menanggalkan semua jenis pepasangan yang telah dibuat. Jika dengan sebab mengeluarkan barang-barang dan menanggalkan pepasangan itu Premis tersebut menjadi rosak dan cacat, PENGUSAHA KAFETARIA / KIOSK bertanggungjawab membaiki dan memulihkan kerosakan dan kecacatan yang terjadi sehingga sempurna dalam tempoh empat belas (14) hari dari tarikh tamat Perjanjian ini.
10.2
UTeM berhak mengeluarkan mana-mana barang atau pepasangan yang tidak dikeluarkan dan ditanggalkan oleh PENGUSAHA KAFETARIA / KIOSK. Segala kos untuk kerja-kerja tersebut dan yang berkaitan dengannya hendaklah ditanggung sepenuhnya oleh PENGUSAHA KAFETARIA / KIOSK.
10.3
Semua kos berhubung dengan kerja-kerja mengosongkan Premis hendaklah ditangung sepenuhnya oleh PENGUSAHA KAFETARIA / KIOSK.
10.4
Premis hendaklah dikosongkan dalam keadaan bersih dan kemas. Jika Premis dikosongkan dalam keadaan yang tidak bersih dan kemas, PENGUSAHA KAFETARIA / KIOSK akan dikenakan denda, yang akan ditentukan oleh Jawatankuasa.
11.0
NOTIS

11.1
Apa-apa pun notis termasuk tindakan prosiding mahkamah yang perlu dihantar serah oleh mana-mana Pihak dalam Perjanjian ini kepada Pihak yang satu lagi hendaklah dibuat secara bertulis dan adalah dianggap sebagai telah dihantar serah dengan sempurnanya :-

(a) Jika ia diberi oleh satu Pihak atau oleh peguamnya melalui pos berdaftar yang dialamatkan kepada Pihak yang perlu dihantar serah itu pada alamat seperti yang disebut di dalam Perjanjian ini atau alamat terakhir diketahui dan serahan sedemikian adalah dianggap telah diterima dalam masa tiga (3) hari dari tarikh selepas pos berdaftar diposkan; atau
(b) Jika ia diserah oleh Pihak itu atau oleh peguamnya dan diserahkan secara tangan kepada Pihak yang satu lagi atau kepada peguamnya.

11.2
Pihak-Pihak hendaklah memaklumkan kepada Pihak yang satu lagi jika terdapat perubahan alamat dengan memberi notis bertulis dalam masa empat belas (14) hari dari tarikh perubahan alamat.
12.0
FORCE MAJEURE
12.1
Pihak-Pihak adalah tidak bertanggungjawab bagi sebarang ketinggalan atau kegagalan dalam melaksanakan terma-terma di dalam Perjanjian ini, jika ketinggalan atau kegagalan itu timbul daripada keadaan-keadaan Force Majeure. Dalam keadaan ini, yang menyebabkan mana-mana Pihak tidak dapat menyempurnakan Perjanjian ini, Perjanjian ini boleh ditamatkan dengan persetujuan Pihak-Pihak, tanpa apa-apa pampasan. Kejadian Force Majeure hendaklah bermaksud :-
(a) apa-apa tindakan atau arahan yang dikeluarkan oleh pihak Kerajaan;

(b) peperangan (sama ada ia diisytiharkan atau tidak), pertempuran, penaklukan atau tindakan oleh musuh-musuh asing;

(c) pemberontakan, revolusi, rampasan kuasa, perang saudara atau tindakan pengganas;

(d) bencana alam termasuk, tetapi tidak terhad kepada gempa bumi, banjir, ribut, taufan, kebakaran spontan bawah tanah, ombak besar atau apa-apa bencana alam yang secara munasabahnya, seseorang yang berpengalaman tidak dijangka dapat mengambil langkah jaga-jaga;

(e) letupan nuklear, pencemaran radioaktif atau bahan kimia atau radiasi;

(f) tekanan gelombang yang disebabkan oleh kapal terbang atau apa-apa peranti aerial yang bergerak dalam kelajuan sonik atau supersonik;
(g) endemik, epidemik atau pandemik;
(h) rusuhan, kekecohan atau kekacauan awam; atau

(i) sebab-sebab atau bahaya-bahaya yang lain yang di luar kawalan mana-mana Pihak.
Walau bagaimanapun, keadaan Force Majeure adalah tidak termasuk kemerosotan ekonomi atau masalah kewangan di pihak UTeM dan PENGUSAHA KAFETARIA / KIOSK dalam menjalankan tanggungjawab di bawah Perjanjian ini.

12.2 Jika berlaku sesuatu kejadian Force Majeure yang menyebabkan mana-mana Pihak tidak dapat melaksanakan apa-apa tanggungjawabnya di bawah Perjanjian ini (atau mana-mana bahagian daripadanya) yang terjejas akibat daripada kejadian Force Majeure tersebut, Pihak tersebut hendaklah dengan serta-merta memaklumkan akan kejadian Force Majeure itu kepada Pihak yang satu lagi dan diikuti dengan butir-butir terperinci mengenai kejadian Force Majeure dan kesannya kepada perlaksanaan Perjanjian ini.

12.3 Sekiranya kedua-dua Pihak berpuas hati bahawa terdapat kejadian Force Majeure yang menyebabkan mana-mana Pihak tidak dapat melaksanakan apa-apa obligasinya di bawah Perjanjian ini, maka notis penamatan bertulis selama tiga puluh (30) hari hendaklah diberikan kepada Pihak yang satu lagi.

12.4 Pihak yang berkenaan hendaklah membuktikan bahawa kejadian Force Majeure benar-benar berlaku sebelum melepaskan tanggungjawabnya mengikut Klausa 12.3 di atas. Bagi maksud peruntukan ini, Pihak yang berkenaan hendaklah memberikan apa-apa dokumen sokongan sebagai bukti kejadian Force Majeure dari pihak berkuasa yang berkenaan.

12.5 Jika Perjanjian ini ditamatkan di bawah Klausa ini, semua hak dan tanggungjawab Pihak-Pihak di bawah Perjanjian ini hendaklah terhenti dan mana-mana Pihak tidak boleh membuat apa-apa tuntutan terhadap Pihak yang satu lagi dan masing-masing tidak bertanggungan terhadap satu sama lain melainkan berkaitan dengan apa-apa hak dan liabiliti yang terakru sebelum berlakunya kejadian Force Majeure tersebut.

12.6 Bagi mengelakkan sebarang keraguan, Pihak-Pihak kepada Perjanjian ini hendaklah terus melaksanakan tanggungjawab masing-masing di bawah Perjanjian ini yang tidak terjejas, tertangguh atau terganggu oleh kejadian Force Majeure dan tanggungjawab berkenaan hendaklah terus berkuat kuasa sepenuhnya sementara menunggu perlaksanaan peruntukan Klausa ini.
13.0
KESALAHAN RASUAH

13.1
Sebarang perbuatan atau cubaan rasuah untuk menawar atau memberi, meminta atau menerima apa-apa suapan secara rasuah kepada dan daripada mana-mana orang berkaitan perolehan ini merupakan suatu kesalahan di bawah Akta Suruhanjaya Pencegahan Rasuah Malaysia 2009.

13.2
Sekiranya mana-mana Pihak ada menawar atau memberi apa-apa suapan kepada mana-mana staf UTeM, maka pihak yang ditawar atau diberi suapan dikehendaki membuat aduan dengan segera ke pejabat Suruhanjaya Pencegahan Rasuah Malaysia atau balai polis yang berhampiran. Kegagalan berbuat demikian adalah merupakan suatu kesalahan di bawah Akta Suruhanjaya Pencegahan Rasuah Malaysia 2009.
13.3
Tanpa prejudis kepada tindakan-tindakan lain, tindakan tatatertib terhadap mana-mana staf UTeM dan menyenaraihitamkan PENGUSAHA KAFETARIA / KIOSK boleh diambil sekiranya Pihak-Pihak terlibat dengan kesalahan rasuah di bawah Akta Suruhanjaya Pencegahan Rasuah Malaysia 2009. 
13.4

Tanpa menjejaskan hak-hak UTeM yang lain, jika PENGUSAHA KAFETARIA / KIOSK, orang perseorangan, atau pekerjanya dijatuhkan hukuman oleh mahkamah atas kesalahan rasuah atau apa-apa perbuatan yang menyalahi undang-undang berhubung dengan Perjanjian ini atau perjanjian lain yang mungkin ada di antara PENGUSAHA KAFETARIA / KIOSK dengan UTeM, maka UTeM berhak menamatkan Perjanjian ini pada bila-bila masa, dengan memberikan notis bertulis dengan kadar segera kepada PENGUSAHA KAFETARIA / KIOSK.
13.5
Sekiranya Perjanjian ini ditamatkan di bawah peruntukan ini, UTeM berhak menuntut daripada PENGUSAHA KAFETARIA / KIOSK semua kerugian, kos, ganti rugi, dan perbelanjaan (termasuk apa-apa kos dan perbelanjaan sampingan) yang dibelanjakan oleh UTeM akibat daripada penamatan tersebut.

13.6
Untuk mengelakkan sebarang keraguan, Pihak-Pihak dengan ini bersetuju bahawa PENGUSAHA KAFETARIA / KIOSK tidak berhak menuntut sebarang bentuk kerugian termasuk kehilangan keuntungan, ganti rugi, tuntutan, atau apa-apa jua selepas Perjanjian ini ditamatkan di bawah peruntukan ini.
14.0
PEMBERIAN TIDAK JUJUR DAN PEMBAYARAN KOMISYEN
14.1 PENGUSAHA KAFETARIA / KIOSK adalah dilarang dari membuat tawaran, memberi atau bersetuju untuk memberi mana-mana staf UTeM apa-apa sebarang bentuk balasan atau hadiah sebagai dorongan untuk atau kerana melakukan atau bersetuju untuk melakukan apa-apa perbuatan yang berkait rapat dengan perolehan atau perlaksanaan Perjanjian ini dan/atau mana-mana perjanjian lain dengan UTeM.

14.2 Jika didapati berlakunya perlanggaran syarat ini oleh PENGUSAHA KAFETARIA / KIOSK, ejen atau pekerja-pekerjanya (sama ada dengan atau di luar pengetahuan PENGUSAHA KAFETARIA / KIOSK) berhubung dengan Perjanjian ini dan/atau mana-mana perjanjian lain dengan UTeM sehingga terjumlah kepada suatu kesalahan di bawah Akta Suruhanjaya Pencegahan Rasuah Malaysia 2009 (Akta 694) maka pihak UTeM sentiasa mempunyai hak untuk menamatkan Perjanjian ini dengan serta merta dan mendapatkan apa-apa gantirugi dari PENGUSAHA KAFETARIA / KIOSK yang timbul akibat penamatan Perjanjian ini.
15.0
HAK HARTA INTELEK DAN DATA 

15.1
Pihak-Pihak tidak akan menggunakan nama, logo, cap dagangan, cap perkhidmatan atau gambaran grafik mana-mana Pihak bagi apa-apa iklan atau tujuan pengendorsan atau dalam apa-apa bahan bertulis tanpa keizinan bertulis terlebih dahulu daripada Pihak yang satu lagi. 
15.2
UTeM hendaklah mempunyai pemilikan eksklusif semua data yang diasimilasikan, dikumpulkan atau diperolehi oleh UTeM sepenuhnya melalui usahanya sendiri sepanjang tempoh dan menurut obligasinya di bawah Perjanjian ini manakala PENGUSAHA KAFETARIA / KIOSK hendaklah mempunyai pemilikan eksklusif semua data yang diasimilasikan, dikumpulkan atau diperolehi oleh PENGUSAHA KAFETARIA / KIOSK sepenuhnya melalui usahanya sendiri. Kedua-dua Pihak hendaklah memberi kepada Pihak yang satu lagi lesen bukan-eksklusif untuk mengakses data masing-masing bagi tujuan melaksanakan tanggungjawab masing-masing di bawah Perjanjian ini sahaja.
15.3
Kedua-dua Pihak hendaklah memastikan kerahsiaan dan melindungi pada setiap masa, kesemua data Pihak yang satu lagi yang telah diperolehi semasa dan selepas Tempoh Perjanjian ini dan kedua-dua Pihak hendaklah tidak mendedahkan data Pihak yang satu lagi itu kepada mana-mana orang atau pihak lain (termasuk tanpa had kepada mana-mana pesaing bagi kedua-dua Pihak), kecuali dengan keizinan bertulis terlebih dahulu daripada Pihak yang satu lagi.

15.4
Kedua-dua Pihak hendaklah mematuhi prinsip-prinsip yang digariskan di dalam Akta Perlindungan Data Peribadi 2010 untuk pengendalian, pemprosesan atau analisis mana-mana maklumat peribadi (sebagaimana istilah yang ditakrifkan oleh Akta Perlindungan Data Peribadi 2010).

15.5
Sekiranya Perjanjian ini ditamatkan atas apa jua sebab, kedua-dua Pihak tidak lagi mempunyai apa-apa hak akses kepada data Pihak yang satu lagi dan kedua-dua Pihak tidak boleh menggunakan, memanfaat atau mewujudkan semula data Pihak yang satu lagi kecuali dengan keizinan bertulis terlebih dahulu daripada Pihak yang satu lagi.
16.0 
KERAHSIAAN

16.1
Pihak-Pihak dengan ini bersetuju untuk tidak mendedahkan, memberitahu atau mengedarkan apa-apa maklumat, dokumen atau bahan-bahan terperingkat kepada mana-mana orang lain dalam melaksanakan Perjanjian ini kecuali dengan kebenaran bertulis daripada Pihak yang satu lagi.

16.2
Sekiranya Perjanjian ini tamat tempoh, obligasi yang diperuntukkan di bawah Perjanjian ini hendaklah terus berkuat kuasa sehingga suatu masa apabila apa-apa tatacara, obligasi, perkhidmatan atau kerja yang dibuat di bawahnya telah dijalankan dan diselesaikan.

17.0
LAIN-LAIN
17.1
Tiada sebarang iklan atau pendedahan melalui apa jua cara mengenai Perjanjian ini boleh disiarkan di dalam sebarang akhbar, majalah, atau alat pengiklanan yang lain melainkan jika pengiklanan itu telah mendapat kebenaran bertulis oleh UTeM.
17.2
UTeM tidak bertanggungjawab kepada apa-apa tuntutan ganti rugi atau pampasan yang berbangkit daripada Perjanjian ini oleh mana-mana pihak yang berhubung langsung dengan PENGUSAHA KAFETARIA / KIOSK.
17.3
Perjanjian ini hendaklah ditafsirkan mengikut undang-undang Malaysia dan Pihak–Pihak di dalam Perjanjian ini bersetuju untuk tertakluk kepada bidang kuasa mahkamah-mahkamah di Malaysia.
17.4
Masa hendaklah disifatkan mustahak dan penting berhubung dengan segala peruntukan dalam Perjanjian ini.
17.5
Pihak-Pihak hendaklah menanggung kos guaman masing-masing berkenaan Perjanjian ini kecuali duti setem Perjanjian ini hendaklah ditanggung sepenuhnya oleh PENGUSAHA KAFETARIA / KIOSK
17.6
Walau apapun yang terkandung di dalam Perjanjian ini (jika berkenaan) :-

(a) apabila PENGUSAHA KAFETARIA / KIOSK gagal membuat apa-apa bayaran kepada UTeM daripada mana-mana perjanjian yang ditandatangani di antara PENGUSAHA KAFETARIA / KIOSK dan UTeM, UTeM berhak memotong apa-apa wang yang perlu dibayar oleh UTeM kepada PENGUSAHA KAFETARIA / KIOSK di bawah Perjanjian ini; atau 

(b) apabila wang yang perlu dibayar kepada PENGUSAHA KAFETARIA / KIOSK melebihi jumlah sebagaimana dinyatakan di LAMPIRAN A kepada Perjanjian ini, UTeM boleh menuntut baki tuntutan tersebut daripada PENGUSAHA KAFETARIA / KIOSK dan PENGUSAHA KAFETARIA / KIOSK hendaklah membuat bayaran dalam tempoh yang ditetapkan dalam notis tuntutan. Sekiranya PENGUSAHA KAFETARIA / KIOSK masih gagal membuat bayaran setelah dituntut, UTeM berhak menuntut dan menolak jumlah baki tersebut daripada PENGUSAHA KAFETARIA / KIOSK melalui mana-mana perjanjian yang ditandatangani di antara PENGUSAHA KAFETARIA / KIOSK dan UTeM.

17.7
Terma-terma yang terkandung di dalam Perjanjian ini tidak boleh dipinda, diubah, ditukar atau sebaliknya tanpa persetujuan bersama Pihak-Pihak dan apa-apa pindaan, pengubahsuaian dan perubahan hendaklah dibuat secara bertulis dan ditandatangani oleh kedua-dua pihak.

17.8
Pihak-Pihak bersetuju bahawa semua pertikaian yang timbul akibat daripada Perjanjian ini, hendaklah diselesaikan secara rundingan dan perbincangan dengan tujuan untuk penyelesaian secara baik bagi faedah bersama Pihak-Pihak sebelum dibawa kepada proses perundangan.
17.9
PENGUSAHA KAFETARIA / KIOSK tidak dibenarkan memindahkan hakmilik atau menyerahhak semua atau mana-mana hak, kewajipan, kepentingan atau faedah di dalam Perjanjian ini kepada pihak ketiga tanpa persetujuan bertulis daripada UTeM.
17.10
Sekiranya mana-mana peruntukan di dalam Perjanjian ini menjadi tidak sah dan tidak boleh dilaksanakan disebabkan sebarang alasan, termasuk dan tidak terbatas kepada peruntukan mana-mana undang-undang yang berkuatkuasa atau disebabkan keputusan mahkamah atau badan lain atau pihak berkuasa yang mempunyai bidang kuasa ke atas Perjanjian ini, maka hanya peruntukan tersebut sahaja yang terbatal. Peruntukan-peruntukan yang lain masih sah dan berkuatkuasa.
17.11
Kegagalan pihak UTeM dan/atau PENGUSAHA KAFETARIA / KIOSK menjalankan atau menguatkuasakan mana-mana terma di dalam Perjanjian ini, mana-mana hak atau remedi, tidak akan terjumlah kepada suatu penafian hak, melainkan ianya telah dibuat secara bertulis terlebih dahulu dan hendaklah dirujuk dan dipersetujui oleh UTeM.
17.12
PENGUSAHA KAFETARIA / KIOSK hendaklah mematuhi peruntukan mana-mana undang-undang bertulis yang mana ia dikehendaki mematuhi termasuk mana-mana Akta, Enakmen atau Ordinan, atau mana-mana Undang-undang Kecil, Kaedah, Peraturan atau perundangan subsidiari lain di bawah mana-mana Akta, Enakmen atau Ordinan, atau apa-apa arahan, perintah, kehendak atau apa jua arahan yang diberikan oleh UTeM (dengan kelulusan pihak berkuasa UTeM) atau mana-mana pihak berkuasa yang berupaya untuk berbuat demikian di bawah mana-mana undang-undang bertulis.
· BAHAGIAN INI SENGAJA DIKOSONGKAN -
PADA MENYAKSIKAN PERKARA DI ATAS, Pihak-Pihak kepada Perjanjian ini telah menurunkan tandatangan masing-masing pada hari dan tahun yang dinyatakan di atas.

Ditandatangani

]

untuk dan bagi pihak
]

UTeM
 


]
...............................................................






Nama :






Jawatan :

Di hadapan saksi:

......................................................

Nama : 

Jawatan :

Ditandatangani

]

untuk dan bagi pihak
]

PENGUSAHA

]
KAFETARIA / KIOSK
]
...............................................................






Nama :






Jawatan :

Di hadapan saksi:

......................................................

Nama : 

Jawatan :

LAMPIRAN A
[ SURAT SETUJU TERIMA ]
(hendaklah dibaca dan ditafsirkan sebagai sebahagian daripada Perjanjian ini)

LAMPIRAN B
[ KAWASAN OPERASI ]
(hendaklah dibaca dan ditafsirkan sebagai sebahagian daripada Perjanjian ini)

LAMPIRAN C
[ KAWASAN PENYELENGGARAAN MAKAN DAN MINUM ]

(hendaklah dibaca dan ditafsirkan sebagai sebahagian daripada Perjanjian ini)

LAMPIRAN D
[ PELAN SISTEM PERANGKAP MINYAK (GREASE TRAP) TERMASUK SEBARANG KELENGKAPAN YANG BERKAITAN DENGANNYA SERTA SISTEM SALURAN AIR SISA ]

(hendaklah dibaca dan ditafsirkan sebagai sebahagian daripada Perjanjian ini)

LAMPIRAN E
[ DENDA ]

(hendaklah dibaca dan ditafsirkan sebagai sebahagian daripada Perjanjian ini)

	BIL
	KESALAHAN
	JUMLAH DENDA

(RM)

	1
	Menyediakan perkakasan asas seperti pinggan mangkuk, cawan, senduk dan lain-lain yang kotor.
	50.00

	2
	Menyediakan perkakasan asas seperti pinggan mangkuk, cawan, senduk dan lain-lain yang pecah/rosak.
	50.00

	3
	Menjual/menyediakan makanan yang tercemar.
	100.00

	4
	Menjual/membekalkan air minuman yang tidak masak dan kotor.
	100.00

	5
	Tidak menyediakan/menggunakan penutup makanan.
	50.00

	6
	Susun atur dapur/peralatan dapur bersepah dan tidak teratur.
	50.00

	7
	Ruang dapur licin dan kotor.
	50.00

	8
	Ruang penyediaan makanan/gerai makanan kotor.
	50.00

	9
	Ruang makan kotor.
	50.00

	10
	Tidak menyelenggarakan sampah dan sisa makanan dengan kemas dan teratur.
	50.00

	11
	Tidak menyelenggarakan bilik stor dengan teratur.
	50.00

	12
	Pengendali, penyedia atau penghidang makanan tidak berpakaian kemas, sopan dan kotor.
	50.00


LAMPIRAN F
[ HARGA MAKANAN ]

(hendaklah dibaca dan ditafsirkan sebagai sebahagian daripada Perjanjian ini)



�








(NAMA SEBUT HARGA / TENDER / TAWARAN)





NO. RUJUKAN :








TEMPOH KONTRAK	 : 





Di antara





UNIVERSITI TEKNIKAL MALAYSIA MELAKA 





dengan
























































 

































































		








�Majukan :





SSM


Butiran Lembaga Pengarah.


�Majukan SST.


�Rujuk SST.


�Bendahari.





Merujuk kepada SST, terma ini dimasukkan. Persoalan di PUU, adakah operasi ditamatkan ini diseertikan dengan penamatan Perjanjian? Ataupun ianya hanya ditangguhkan sehingga dibayar semula? Mohon penjelasan.


�Bendahari.





Merujuk kepada SST, ianya hanya menyebut berkaita faedah sebanyak 5% setahun akan dikenakan. Persoalan PUU, 5% setahun ini perlu dikenakan bagi setiap hari kegagalan pembayaran sebagaimaan PUU nyatakan di sini atau menurut kepada kadar sewa tertunggak atau macam mana? Mohon penjelasan kaedah perkiraan faedah ini.


�Rujuk Pejabat TNCHEP.


�Rujuk Pejabat TNCHEP.


�Rujuk Pejabat PNCPPF.


�Rujuk Pejabat TNCHEP.

